செய்தி வெளியீடு

2025-2026-ஆம் கல்வியாண்டிற்கான கோவை மாவட்டத்தின் அரசு மருத்துவக் கல்லூரிகளிலுள்ள மருத்துவம் சார்ந்த சான்றிதழ் பாடப்பிரிவுகளில் மாவட்ட அளவிலான சேர்க்கை வாயிலாகவும், அதனைத் தொடர்ந்து முன் விண்ணப்பமில்லா நேரடி சேர்க்கை முறையிலும் நடைபெறும் அனுமதிக்கான விண்ணப்பங்கள் தகுதிவாய்ந்த நபர்களிடமிருந்து வரவேற்கப்படுகின்றன:-

சான்றிதழ் படிப்புகள்

                         கோவை மாவட்டத்தின் அரசு மருத்துவக் கல்லூரியில் கார்டியோ சோனோகிராஃபி டெக்னீஷியன்  (பெண்) - 7,    ஈசிஜி / டிரெட் மில் டெக்னீஷியன்- 48, கார்டியாக் கேத்தரைசேஷன் லேப் டெக்னீஷியன்(ஆண்)-8, அவசர சிகிச்சை டெக்னீஷியன்-17 ,சுவாச சிகிச்சை டெக்னீஷியன்-19, டயாலிசிஸ் டெக்னீஷியன்-15, மயக்க மருந்து     டெக்னீஷியன்-25, தியேட்டர் டெக்னீஷியன்-30, எலும்பியல் டெக்னீஷியன்-34, பல்நோக்கு மருத்துவமனை பணியாளர்-- 46. மொத்தம்-249 இடங்கள் காலியாக உள்ளன இந்த படிப்புகளில் சேர விண்ணப்பதாரர்கள் 31.12.2025 அன்று 17 வயதைக் கடந்திருக்க வேண்டும். பல்நோக்கு மருத்துவமனை பணியாளர்கள் பாடத்திற்கு எஸ்.எஸ்.எல்.சி தேர்ச்சி பெற்றிருக்க வேண்டும். மற்ற அனைத்து பாடங்களுக்கும் மேல்நிலை கல்வி தேர்ச்சி பெற்றிருக்கவேண்டும். மாணவர் சேர்க்கை மதிப்பெண் அடிப்படையிலும், தமிழ்நாடு அரசின் இடஒதுக்கீட்டு விதி முறைகளின்படியும்  நடைபெறும். மேலும் 5  சதவீதம் இடஒதுக்கீடு  மாற்றுத்திறனாளிக ளுக்காக ஒதுக்கப்படும்.
விண்ணப்பம்

                        விண்ணப்பப் படிவங்கள் www.cmccbe.tn.gov.in மற்றும் www.cmccbe.ac.in ஆகிய இணையதளங்களில் இன்று (வியாழக்கிழமை) முதல் இலவசமாக கிடைக்கும். விண்ணப்பதாரர்கள் நிரப்பிய படிவங்களை கோவை அரசு மருத்துவக்கல்லூரி முதல்வர், துணை முதல்வர் அலுவலகத்தில் வருகிற 12-ந் தேதிக்குள் சமர்ப்பிக்க வேண்டும். தேர்ச்சி பட்டியல்           16-ந் தேதி வெளியிடப்படும். மாணவர் சேர்க்கை 20-ந் தேதி முதல் தொடங்கும். மீதமுள்ள        இருக்கைகளுக்கான வாக்-இன் நேரடி சேர்க்கை 22.09.2025 முதல் நடைபெறும். முழு சேர்க்கை செயல்முறை 30.09.2025-க்குள் நிறைவு பெறும். வகுப்புகள் 06.10.2025 முதல் ஆரம்பமாகும்.
                               கோவை அரசு மருத்துவக் கல்லூரியில் கவுன்சிலிங் நடைபெறும். மாணவர்கள் அசல் மதிப்பெண் சான்றிதழ், இருப்பிடச் சான்று, சாதிச் சான்றிதழ், வயது நிரூபணச் சான்றிதழ், ஆதார் அட்டை மற்றும் மாற்றுத் திறனாளிகளுக்கான மருத்துவக் குழு சான்றிதழ் ஆகியவற்றை சமர்ப்பிக்க வேண்டும் மேலும் விவரங்களுக்கு 0422-2574375 அல்லது deancmccbe@gmail.com என்ற மின்னஞ்சல் முகவரியை தொடர்பு கொள்ளலாம்.
